
REPUBLIKA E KOSOVES
REPUBLIKA KOSOVA — REPUBLIC OF KOSOVO
GJYKATA SUPREME E KOSOVES
VRHOVNI SUD KOSOVA - SUPREME COURT OF KOSOVO

Numri i Iéndés: 2022:238309
Daté: 23.04.2024
Numri i dokumentit: 05608762

Né ankesén e AC-I-23-0026

Paditési

M E fshati Sh, Podujevé.

kundér

E paditura/Ankuesja

NSH, "Energomontimi”(né likuidim), té cilén e pérfagéson, Agjencia Kosovare

e Privatizimit, Rr. “"Dritan Hoxha"”, nr.55, Lakrishté&, Prishtiné.

Kolegji i Apelit i Dhomés sé Posagme té Gjykatés Supreme té Kosovés pér ¢éshtje
gé lidhen me Agjenciné Kosovare té Privatizimit (DHPGJ]S), i pérbéré nga Mr.sc.
Sahit Sylejmani, gjyqtar kryesues, Shkelzen Sylaj dhe Ilmi Bajrami gjyqtaré, duke
vendosur lidhur me ankesén e paditurés té paraqitur kundér Aktgjykimit té& Shkallés
sé I-ré té DHPGIS-sé&, C-IV-14-2955 té datés 22 dhjetor 2022, pas seancés

vendimmarrése té mbajtur mé 23 prill 2024, 1éshon kété:

AKTGIYKIM
1. Ankesa e té paditurés refuzohet si e pa bazuar.
2. Vértetohet Aktgjykimi i Shkallés sé I-ré i DHPGJS-sé, C-IV-14-
2955 i datés 22 dhjetor 2022.

3. Nuk caktohen taksa gjyqgésore pér procedurén ankimore.

Rrethanat procedurale dhe faktike

Me 17 prill 2014, paditési parashtroj né DHPGJS-& njé ankesé kundér vendimit té
Autoritetit té Likuidimit PRN073-0080, té datés 12 mars 2014 (AL), me té cilén
kérkesa e paditésit e datés 09 janar 2014 pér kompensim pér tre paga té pa
paguara shumeé prej 1,265.40 euro, ishte refuzuar si e pa vilefshme me arsyetimin
se kérkesa éshté parashkruar né bazé té nenit 608 té Ligjit té Punés sé Bashkuar.
Né ankesé paditési konsideron se &shté béré shkelje e ligjit material pér faktin se
né ditén e privatizimit té ndérmarrjes shogérore NSH “Enregomentimi” i éshté
pushuar edhe marrédhénia e punés. Mé tej, paditési pohoi se éshté e palogjikshme
njé arsyetim se kinse éshté parashkruar kérkesa e punétorit, pasi qé paditési nuk
ka mundur té parashtroje asnjé kérkesé para se NSH té shkoi né likuidim. Né ankesé
paditési ka pohuar se me daté 28 prill 2006, e ka pranuar njoftimin nga AKM-ja pér
ndérprerjen e marrédhénies sé punés si rezultat i privatizimit té NSH
“Energomontimi” dhe né kété njoftim ai ka pohuar se éshté theksuar se punétorét
do té njoftohen lidhur me kérkesat pér pagat e pa paguara pas fillimit t& procedurés
sé likuidimit t& NSH-sé. Tutje ai pohon se ka béré kérkesé tek Autoriteti i Likuidimit
me daté 09 janar 2014, e cila pa ndonjé bazé é&shté refuzuar kinse é&shté
parashkruar kérkesa. Né mbéshtetje té ankesés ka dorézuar dokumentet né kopje
si: vendimin e kundérshtuar, librezén e punés, autorizimin pér pérfagésim,
njoftimin nga AKM-ja pér ndérprerjen e marrédhénies sé punés té datés 04 prill
2006, listé pagesén e muajit tetor, néntor dhe dhjetor 2005 si dhe janar, shkurt
mars 2006.

Me 22 prill 2021, AKP-ja e dorézoi né DHPGJ]S-& mbrojtjen né ankesé né té cilén
AKP-ja pohon se e mbéshtet géndrimin e Autoritetit té Likuidimit, i cili ka béré
vlerésim té sakté té rrethanave faktike dhe se dispozitat ligjore jané zbatuar
saktésisht. AKP-ja pohon se vendimi i ankimuar nuk bie ndesh me asnjé dispozité
ligjore té Ligjit té AKP-s&, prandaj nuk ka bazé ligjore té shfugizohet vendimi i
ankimuar. Tutje AKP-ja pohon se kérkesa e paditésit pér tre paga éshté parashkruar
né bazé té nenit 608 té Ligjit té Punés sé Bashkuar (publikuara né Gazeten Zyrtare
nr.53 té vitit 1976) i aplikueshém sipas nenit 1 té Rregullores s& UNMIK-ut 1999/24.
AKP-ja pohon se paditési nuk ka asnjé déshmi se ai ka kérkuar kéto paga para
ndonjé gjykate apo organi tjetér kompetent né afat prej 3 vitesh, nga momenti kur

NSh-ja pretendohet té€ mos i keté pérmbushur obligimin e saj ndaj parashtruesit,

andaj kérkesa éshté parashkruar né bazé té nenit 608 té Ligjit té Punés sé
Bashkuar. Nga té gjitha kéto arsye propozon qgé kérkesa pér rishikim-ankesa té
hedhet si e pa pranueshme ose té refuzohet si e pa bazuar dhe té vértetohet

Vendimi i AL.

Me 22 dhjetor 2022, Shkalla e I-ré e DHPGJ]S-sé, me Aktgjykimin C-IV-14-2955,
ankesén e paditésit pér rishikim té Aktvendimit té Autoriteti té Likuidimit e ka
aprovuar pjesérisht si té bazuar, ka shfuqgizuar Aktvendimin e Autoritetit té
Likuidimit PRNO73-0080, daté 12 mars 2014, ka obliguar autoritetin e Likuidimit i
AKP-sé gé ankuesit M E né emér té kompensimit té tre pagave té pa paguara, ti
paguaj shumen prej 1,068.90 euro, ndérsa pjesén tjetér e kérkesés pértej shumés
sé aprovuar, e ka refuzuar si té pa bazuar. Shuma e aprovuar do té pérmbushet né
pajtim té prioritetit sipas kategorisé sé pércaktuar té kérkesave dhe interesave né
procedurén e likuidimit si dhe e ka Obliguar té paditurén AKP, gé paditésit t'ia
paguajé shpenzimet pér pagesén e taksés gjyqésore né shumé prej 20.00 euro.
Shkalla e I-ré e DHPGIS-sé ka arsyetuar se paditési ka ofruara déshmi relevante
gé déshmojné se ai ka gené punétoré i NSH-sé né kohen e privatizimit té tij dhe se
marrédhénia e punés i ka pushuara si rrjedhojé e vendimit/veprimit t& AKM-ség, e
ge ishte njoftimi pér ndérprerjen e punésimit. Gjithashtu njoftimi i regjistrit té
pagave dhe Libreza e punés té parashtruara nga paditési argumentojné faktin se i
njéjti ka gené punétor i NSh-sé gjer me datén e privatizimit qé ishte dt. 28 prill
2006. Shkalla e I-ré po ashtu ka arsyetuar se e paditura pérveg thirrjes né
parashkrim té kérkesé ajo asnjéheré nuk e ka kundérshtuar shumen e kérkuara
nga ana e paditésit, respektivisht nuk e ka argumentuara té kundértén me cka
paditésit do ti mohohej e drejta né kompensim e pagave. Shkalla e I-ré, me rastin
e aprovimit té& shumes prej 1,068.90 euro , éshté bazuar né listén e pagave pér
muajt janar, shkurt dhe mars 2006, ashtu gé paditésit pér muajin janar i éshté
njohur shuma prej 361.53 euro, pér muajin shkurt i &shté njohur shuma prej 330.16
euro, ndérsa pér muajin mars i éshté njohur shuma prej 377.21 euro. Gjithsejté
paditésit i jané njohur pagat e pa paguara né shumé prej 1,068.90 euro aq sa edhe
kané figuruar né listé pagesén e pagave pér kéta 3 muaj. Kérkesa tjetér nuk éshté
e mbéshtetur me provat e nevojshme materialé, prandaj si e tillé éshté refuzuar si
e pa bazuar.

Shkalla e I-ré ka konsideruar se paditési me provat e prezantuara si¢ jané : librezén

e punés, njoftimin nga AKM-ja pér ndérprerjen e marrédhénies sé punés té datés

04 prill 2006, listé pagesén e muajit e lartcekur, ka arritur gé té déshmojé té drejtén
né kompensim. Nisur nga kjo gjendje paditési M E kishte ofruar shérbime pune pér
NSH dhe se NSH i kishte mbetur borxh pér pagat pér periudhén e lartcekur dhe
késisoj i takon e drejta né kompensim pér pagat e pa paguara, né shumén e

aprovuar.

Me 18 janar 2023, AKP-ja pérmes postés e dérgon njé ankesé té afatshme kundér
Aktgjykimit té€ Shkallés sé I-ré t& DHPG]S-sé C-IV-14-2955 té datés 22 dhjetor
2022, pér té gjitha bazat ankimore dhe kérkon nga Kolegji i Apelit t& aprovohet
ankesa si e bazuar, té ndryshohet Aktgjykimi i ankimuar, té refuzohet ankesa e
paditésit si dhe té vértetohet vendimi i Autoritetit té Likuidimit. Pér mé tepér né
ankesé AKP-ja ka pohuar se Gjykata e Shkallés sé I-ré éshté térésisht jashté
kontestit faktik té c¢éshtjes. Tutje AKP-ja pohon se Gjykata gjaté shqyrtimit té
céshtjes i ka ngatérruar dy céshtje krejtésisht té€ ndryshme, njéra qé ndérlidhet me
afatin pér parashtrimin e kérkesave i cili afat i pérket procedurés sé dorézimit té
déshmisé sé kérkesés dhe afati i dyté ka té béjé me natyrén ( meritat e té drejtés
e gé ka té béjé me afatin e parashkrimit té kérkesés e qé né kété rast éshté 3 vite
né bazé té nenit 608 té Ligjit té punés sé Bashkuar. Tutje AKP-ja pohon se njoftimi
pér ndérprerje té marrédhénies sé punés i dérguar tek paditési ka pas pér géllim té
informon até se ai ka té drejté té parashtroj kérkesé prané AKP-sé dhe se ky njoftim
nuk i mbron té drejtat e tij dhe nuk siguron mjete ligjore gqé ai ka né dispozicion.
Tutje AKP-ja pohon se kérkesa e paditésit pér paga éshté parashkruar né bazé té
nenit 608 té Ligjit té Punés sé Bashkuar pasi gé ajo nuk ka dorézuar déshmi ti keté
kérkuar kéto paga brenda 3 viteve nga koha kur NSH éshté dashur té pérmbush
detyrimin e tij ndaj parashtruesit. Po ashtu AKP-ja né ankesén e parashtruar
konsideron se Autoriteti i Likuidimit rithekson edhe njé heré se paditési nuk e
saktéson se cili Nen i Ligjit 04/LL-034 éshté shkelur nga ana e Autoritetit té
Likuidimit, duke shkelur nenin 70.2 i Shtojcés sé Ligjit 04/L033 i cili parashikon se
ankesa duhet té bazohet né pretendimin se procesi i likuidimit nuk éshté kryer né

pajtim me Ligjin 04/L-033, ankesa duhet té refuzohet si e pa bazuar.

Me 15 shkurt 2024, paditési e dorézoi njé parashtresé né DHPGIS dhe pérgjigjet
né ankesén e AKP-sé. Né kété parashtresé paditési i kundérshton pretendimet
ankimore té AKP-sé duke i konsideruar si té pa bazuara né ligj dhe e mbéshtet né

térési Aktgjykimin e ankimuar té cilin e konsideron si té drejté dhe té bazuar né

ligj. Paditési pretendon se né ményré té ploté dhe té drejté éshté vértetuar gjendja
faktike me provat e administruara nga Shkalla e I-ré dhe gjithashtu né ményré té
drejté éshté zbatuar edhe e drejta materiale. Paditési me kété parashtresé ka
kérkuar gé té refuzohet ankesa e AKP-sé si e pa bazuar dhe té vértetohet aktgjykimi

C-IV.-14-2955 i datés 22 dhjetor 2022.

Arsyetimi ligjor:

Ankesa e té paditurés refuzohet si e pa bazuar.
Né bazé té nenit 69.1 té Ligjit nr. 06/L-086 mbi Dhomén e Posacme té Gjykatés
Supreme té Kosovés pér céshtje gé lidhen me Agjenciné Kosovare té Privatizimit

(LDHP), Kolegji i Apelit vendosi té mos mbajé pjesén gojore té procedurés.

Merita e ankesés dhe vierésimi i Kolegjit té Apelit

Aktgjykimi i ankimuar i Shkallés sé I-ré t& DHPGJS-sé, éshté i sakté né rezultat dhe

né arsyetimin ligjor, andaj ai duhet té vértetohet .

Kolegji i Apelit véren paditési kishte dorézuar kérkese me daté 09 janar 2014 pér
kompensim pér tre paga té pa paguara shumé prej 1,265.40 euro, mirépo AL kishte
refuzuar si e pa viefshme me arsyetimin se kérkesa éshté parashkruar né bazé té

nenit 608 té Ligjit té Punés sé Bashkuar.

Kolegji i Apelit véren se paditési né ankesén e tij té dorézuar né Shkallén e I-ré, ka
theksuar se ai me daté 28 prill 2006, e ka pranuar njoftimin nga AKM-ja pér
ndérprerjen e marrédhénies sé& punés si rezultat i privatizimit té€ NSH
“Energomontimi” dhe né kété njoftim ai ka pohuar se éshté theksuar se punétorét
do té njoftohen lidhur me kérkesat pér pagat e pa paguara pas fillimit t& procedurés
sé likuidimit té NSH-sé. Tutje ai pohon se ka béré kérkesé tek Autoriteti i Likuidimit
me daté 09 janar 2014, e cila pa ndonjé bazé éshté refuzuar kinse éshté

parashkruar kérkesa.

Shkalla e I-ré e DHPGIS-sé e ka aprovuara pjesérisht ankesén e paditésit, ka
shfuqgizuar Aktvendimi i Autoritetit té Likuidimit PRN0O73-0080, té daté 12 mars

2014, ka obliguar autoritetin e Likuidimit i AKP-sé gé paditésit M E né emér té
kompensimit té tre pagave té pa paguara, ti paguaj shumen prej 1,068.90 euro,

ndérsa pjesén tjetér e mbetur, pértej shumés sé aprovuar refuzohet si e pa bazuar.

Kolegji i Apelit e mbéshtet konstatimin e Shkallés sé I-ré t& DHPGIS-sé se kérkesa
pér pagat e kérkuara nuk éshté parashkruar si¢ pretendon Autoriteti i Likuidimit né
vendimin e ankimuar. Tutje Kolegji i Apelit véren se AKP-ja né pérgjigjen né ankesé
nuk e ka kontestuar shprehimisht lartésiné e kérkuar té kompensimit né emér té
pagave té pa paguara. Gjithashtu Shkalla e I-ré me té drejté ka zbatuar dispozitat
ligjore kur paditésit i ka njohur té drejtén né kompensim, meqgé sipas nenit 40
paragrafi 1.6 pika 1.6.1, té Shtojcés sé ligjit pér AKP, paditési mjaftueshme kishte
ofruara déshmi relevante qé déshmojné se ai ka gené punétoré i NSH-sé né kohen
e privatizimit t& NSH-se Energomontimi” dhe se marrédhénia e punés i ka pushuara
si rrjedhojé e vendimit/veprimit té AKM-sé, e gé ishte njoftimi pér ndérprerjen e
punésimit i dt. 28 prill 2006, i cili edhe e kishte ndérpreré pérshkrimin e kérkesés
per paga. Duke u bazuar né kété fakt dhe provat té cilat i ka paraqitur paditési,
Shkalla e I-ré e DHPGJIS me té drejté e ka aprovuar shumen pagave té kérkuar prej
1,068.90 euro, e cila shumé do té paguhet nga ana e AKP-sé&, sipas prioritete té

pércaktuara me ligj né procedurén e likuidimit.

Andaj nga kéto arsye, ankesa e AKP-sé refuzohet si e pa bazuar, dhe vértetohet
Aktgjykimi i ankimuar i Shkallés se I-ré si i drejté dhe i bazuar né ligj.

Nga se u tha mé sipér né bazé té nenit 9.10 té LDHP éshté vendosur si né dispozitiv
té kétij Aktgjykimi.

Taksat gjyqésore

AKP-ja tashmé e ka paguar taksén gjyqésore me daté 15 shkurt 2023, pér
procedurén ankimore né shumé prej 100 euro, andaj nuk do té caktohen taksa
shtesé.

U vendos nga Kolegji i Apelit i DHPGIS-sé 23 prill 2024.

Mr.sc. Sahit Sylejmani, Gjyqgtar kryesues

